
Монгол Улсын Их Хурлын 2020 оны намрын ээлжит чуулганы
Хүний эрхийн дэд хорооны 

2021 оны 01 дүгээр сарын 26-ны өдөр /Мягмар гараг/-ийн 
хуралдааны товч тэмдэглэл

Хүний эрхийн дэд хорооны дарга Б.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 8 гишүүнээс 5 гишүүн хүрэлцэн ирж, 62.5 хувийн ирцтэйгээр хуралдаан 09 цаг 23 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Н.Алтанхуяг, Ш.Раднаасэд;

Эмнэлгийн чөлөөтэй: Н.Учрал.


Хэлэлцэх асуудалтай холбогдуулан Улсын Их Хурлын гишүүн С.Одонтуяа үг хэлэв.

Нэг.“Монгол Улсын Засгийн газарт чиглэл өгөх тухай” Дэд хорооны тогтоолын төсөл 

Хэлэлцэж буй асуудалтай холбогдуулан Хүний эрхийн Үндэсний Комиссын гишүүн бөгөөд даргын албан үүргийг түр орлон гүйцэтгэгч Ж.Хунан, Гадаад харилцааны яамны Консулын газрын дарга Л.Мөнхтүшиг, Онцгой байдлын ерөнхий газрын дарга, Улсын онцгой комиссын орлогч дарга Г.Ариунбуян нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.


Төслийн талаар Хүний эрхийн дэд хорооны дарга Б.Энхбаяр танилцуулав. 


Танилцуулгатай холбогдуулан Улсын Их Хурлын гишүүн Ц.Мөнхцэцэг, Ц.Сандаг-Очир, Д.Ганбат, Ш.Адьшаа нарын тавьсан асуултад Хүний эрхийн Үндэсний Комиссын гишүүн бөгөөд даргын албан үүргийг түр орлон гүйцэтгэгч Ж.Хунан, Гадаад харилцааны яамны Консулын газрын дарга Л.Мөнхтүшиг, Онцгой байдлын ерөнхий газрын дарга, Улсын онцгой комиссын орлогч дарга Г.Ариунбуян нар хариулж, тайлбар хийв. 

Улсын Их Хурлын гишүүн Ж.Сүхбаатар, С.Одонтуяа, Ш.Адьшаа, Б.Энхбаяр нар үг хэлэв.
Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

Б.Энхбаяр: Улсын Их Хурлын гишүүн С.Одонтуяагийн гаргасан, Төсөлд “Гадаадад байхдаа коронавирусийн халдварын шинжилгээ нь эерэг гарсан иргэнийг тухайн улсад эмнэлгийн тусламж, үйлчилгээнд хамруулах, улмаар эх орондоо ирэх боломжийг бүрдүүлэх бүхий л арга хэмжээг шуурхай авч хэрэгжүүлэх;” гэж нэмэх гэсэн саналыг дэмжье гэсэн хураалт явуулъя. 

Зөвшөөрсөн:
  5

Татгалзсан: 

  0

Бүгд:


  5
100 хувийн саналаар дэмжигдлээ.

Б.Энхбаяр: “Монгол Улсын Засгийн газарт чиглэл өгөх тухай” Дэд хорооны тогтоолын төслийг баталъя гэсэн санал хураалт явуулъя.


Зөвшөөрсөн

  5


Татгалзсан

  0


Бүгд


  5


100 хувийн саналаар Дэд хорооны тогтоол батлагдлаа. 
Хуралдаан 1 цаг 02 минут үргэлжилж, 8 гишүүнээс 5 гишүүн хүрэлцэн ирж, 62.5 хувийн ирцтэйгээр 10 цаг 25 минутад өндөрлөв.

Тэмдэглэлтэй танилцсан:


ХҮНИЙ ЭРХИЙН ДЭД

ХОРООНЫ ДАРГА                                                             Б.ЭНХБАЯР

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                 Д.УЯНГА

МОНГОЛ УЛСЫН ИХ ХУРЛЫН 2020 ОНЫ НАМРЫН ЭЭЛЖИТ ЧУУЛГАНЫ
ХҮНИЙ ЭРХИЙН ДЭД ХОРООНЫ 

2021 ОНЫ 01 ДҮГЭЭР САРЫН 26-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Энхбаяр: Хүний эрхийн дэд хорооны эрхэм гишүүдийнхээ өглөөний амгаланг айлтгая. Хүний эрхийн дэд хорооны 2021 оны 01 дүгээр сарын 26-ны өдрийн хуралдаан нээснийг мэдэгдье. Өнөөдрийн хуралдаанд хүрэлцэн ирсэн гишүүдийг та бүхэнд танилцуулъя. 3 дугаар тойрог Баянхонгор аймаг Дашдондогийн Ганбат, 16 дугаар тойрог Ховд аймаг Ширнэнбаньдын Адьшаа, 21 дүгээр тойрог Налайх, Багахангай, Багануур дүүрэг Цэндийн Сандаг-Очир, 22 дугаар тойрог Баянзүрх дүүрэг Баттөмөрийн Энхбаяр, 24 дүгээр тойрог Сүхбаатар дүүрэг Цэрэнжамцын Мөнхцэцэг нарын гишүүд хүрэлцэн ирсэн байна. Учрал гишүүн өвчтэй байгаа. Раднаасэд гишүүн чөлөөтэй байгаа. Ирц 62,5 хувьтай байна. Ирцийг танилцуулж дууслаа. 
Өнөөдрийн хэлэлцэх асуудлаар Коронавируст халдварын цар тахлаас урьдчилан сэргийлэх тэмцэх, нийгэм эдийн засагт үзүүлэх сөрөг нөлөөллийг бууруулах тухай хуулийн хүрээнд Монгол Улсын Засгийн газарт чиглэл өгөх тухай дэд хорооны тогтоолын төслийг хэллэлцэнэ. 

Хэлэлцэх асуудалтай холбоотой саналтай гишүүн байна уу? Одонтуяа гишүүн. 

С.Одонтуяа: Та бүхэнд энэ өдрийн мэнд хүргэе. Тэгээд өнөөдөр бас Монгол Улсад хүний эрхийн асуудлаар хоёр чухал асуудлаар бас хэлэлцэж өгөөч гэж санал гаргасан. Энийг хүлээж авсан. Дэд хороонд баярлалаа. Нэгдүгээр асуудал бол энэ гадаадад байгаа Монголчуудын эрхийн асуудал байгаа. Энэ бол одоо бүр удлаа гэхэд дэндүү удчихсан. Иргэд эх орондоо ирж чадахгүй. Иргэд одоо эцэг эхтэйгээ уулзаж чадахгүй, үр хүүхдүүдтэйгээ уулзаж чадахгүй бүтэн нэг жилийн нүүрийг үзсэн байгаа. Тэгэхээр бусад орнууд бол иргэдээ татаж авсан. Одоо зарим австралийн иргэд бол бүр арван дөрвөн хоног хүлээлгэхэд уурласан гэж байгаа юм. Гэтэл Монголчууд өнөөдөр бүтэн нэг жил болчихсон, за маш олон хүний бас амь нас эрсэдсэн байгаа. Хүний эрхийн зөрчил бол гарч байна гэсэн учраас энийг энэ дэд хороонд санал оруулаад холбогдох газрууд Засгийн газарт чиглэл өгөх одоо энэ тогтоолын төслийг дэмжиж өгөөч гээд дэд хороотой нэгдүгээр асуудлаар ярилцсан байгаа. 
Энд бол би долоодугаар сараас хойш ажиллаад байгууллагууд руу бичиг явуулаад хариу авахад хэд хэдэн одоо алдаа, ноцтой зөрчил харагдаж байгаа юм. Нэгдүгээрт бид гадаадад байгаа иргэдтэйгээ та нар ажиллаач гээд гадаад яам болон гадаад харилцааны яам болон элчин сайдын яам, дипломат төлөөлөгчдийн газруудыг шахаад байсан хэр нь тэр ажиллах нэг ч төгрөгийн, нэг ч долларын зардал гаргаж өгөөгүй юм байна. Тэгэхээр нөгөө гадаадад байгаа элчин сайдын яам, дипломат төлөөлөгчийн газар бол ямар ч хөрөнгө мөнгөгүй учраас өөрсдийнхөө одоо нэг хэмжээнд л нэг жоохон ажиллаж байгаа. Тэгэхээр энийг нэлээн өргөн хүрээтэй улс нь энэ дээр мөнгө зардаг байх ёстой. Хоёрдугаарт гадаадад байгаа иргэддээ Улсын онцгой комиссын иргэдийн өгсөн хандиваас нэг гурван зуухан сая төгрөгийг л шийдсэн байгаа. Гурван зуун сая төгрөг гэдэг бол өнөөдөр нэг жийпний л мөнгө. Тийм учраас Гадаад харилцааны яаманд энэ Сангийн яам хоёрт үүрэг өгмөөр байна. Энэ мөнгийг нь жоохон нэмээч. 
Үнэхээр одоо хүмүүс бол өөрийнхөө зардлаар байсаар байгаад одоо иргэдэд бүр хоолны ч мөнгө байхгүй. Зарим нь зүгээр дандаа буцалсан ус ууж байна гэж над руу одоо тэр live явуулж байгаа шүү дээ. Тийм учраас энэ дээр бид анхаарахгүй бол өөрсдийнхөө Монгол иргэдийг хүний нутагт арай ингэж одоо байлгаж бол болохгүй. Энэ бол хүний эрхийн том зөрчил. Би Хүний эрхийн Үндэсний Комисс сая шинээр томилогдсон, бас яаж ажиллах нь уу гэж харсан. Үнэхээр бас баярлууштай сайн ажиллаж байгаа ийм зүйл бол байгаа. Энэ бол гадаадад байгаа энэ Монголчууд ялангуяа нислэг нь гэнэт цуцлагдсанаас маш их хохирол амсаж байгаа. Энэ бол хүний эрхийн зөрчил мөн гэдгийг одоо бүх зүйлээр нотлоод олон улсын одоо хүний эрхийн энэ факт хүний эрхийн тунхаглалтай уялдуулаад Үндсэн хуулийн зарчмуудтай уялдуулаад Улсын онцгой комисс шаардлага хүргүүлсэн байгаа. Тэрний хариу ирсэн, одоо яаж ирсэн эсэхийг бол би мэдэхгүй байна. 
Тийм учраас Хүний эрхийн Үндэсний Комисс бол энэ дээр одоо сайн ажиллаж байгаа. Тэгээд энэ тогтоолын төсөлд оруулах бас саналаа ирүүлсэн байгаа. Хоёр дахь асуудал бол энэ хорих ангид ял эдэлж байгаа хүмүүс өнөөдөр covid тусах юм бол энэ нь өөрсдөөс нь үл хамаарч байгаа учраас төрийн буруу болох ийм, одоо магадлалтай. Тэгээд хүний эрх зөрчигдөх учраас энэ асуудлыг бас энэ хурлаараа авч хэлэлцээч. Нэгдсэн үндэсний байгууллагын Хүний эрхийн одоо дээд комиссар бол ялангуяа энэ хорих ангид ял эдэлж байгаа хүмүүсийг энэ хүний эрхийн зөрчилгүй байлгах талаар анхаарахыг улс орнуудад одоо зөвлөмж гаргасан байгаа. Тэрний дагуу би шүүхийн шийдвэр гүйцэтгэлийн дарга Загджав даргад албан бичиг өгсөн байгаа. Та бэлтгэлээ хангаж байна уу? Энд одоо ялангуяа дархлаа султай хүмүүс байдаг, хүүхдүүд байдаг, жирэмсэн эмэгтэйчүүд хөгжлийн бэрхшээлтэй, өндөр настай хүмүүс чинь энэ халдвар авангуут бүр нийтээрээ одоо нас барах ийм тохиолдол гарах вэ. Хүн алдаа гаргаад нэг жилийн ял хоёр жилийн явц авчихсан хүн байж байтал гэнэт одоо нас барах ийм тохиолдол гарвал энэ өөрөө хүний эрхийн том зөрчил болох юм гэж үзэж энэ хоёр асуудлыг тавьсан байгаа. Тэгээд энэ хоёр асуудлыг хэлэлцэж Засгийн газарт бүр тодорхой, одоо чиглэл өгч ажиллана уу гэж одоо дэд хороон даргаас хүсэж байна. 
Б.Энхбаяр: Одонтуяа даргад баярлалаа. Одонтуяа дарга хүний эрхийн дэд хороог суллуулж өгөөч гэдэг хүсэлтийг албан ёсоор тавьсан. Та бүхэн бас мэдэж байгаа. Энэ асуудлаар ер нь бас нэлээн удаан хугацааны турш бас санал тавьж санаа чилээж хойноос нь хөөцөлдөж байгаа суулт хүртэл одоо зарласныг та бүхэн бас мэдэж байгаа. Их Хурлынхаа дэд даргыг бид бас төрийн ордондоо суулт хийх хэмжээнд хүртэл одоо ийм одоо байдалд бас оруулсан тал байгаа. Тэгээд энэ асуудал дээр бас Хүний эрхийн дэд хороо, ер нь Монгол Улсын онцгой комиссоос хоёр мянга хорин оны наймдугаар сарын зургаанд 15, 11, 68 гэсэн ийм бичиг явуулж бүр найман сард бас юу яаж байсан танилцуулга энэ Онцгой комиссын бэлэн байдлын төлөвлөгөөг бас авч үзэж байсан. Хоёр мянга хорин оны есөн сарын найманд хорин хоёр ная гэсэн дугаартай Улсын онцгой комиссын нарийн бичгийн дарга дэд хурандаа Мөнхдоржийн бас гарын үсэгтэй бэлэн байдлын ийм төлөвлөгөө бас авагдаж ирсэн байгаа. Тэгэхээр манай Байнгын хороо юу Дэд хорооны гишүүд бас хүсвэл энэ төлөвлөгөөтэй бас танилцаж болно шүү. Аваад танилцаж болно гэдгийг бас хэлье. Ингээд хэлэлцэх асуудалтай холбоотой санал гишүүдэд байхгүй бол хэлэлцэх асуудалдаа оръё. 
Монгол Улсын Засгийн газарт чиглэл өгөх тухай дэд хорооны тогтоолын төслийг хэлэлцье. Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг та бүхэнд танилцуулъя. Ариунбуян Онцгой байдлын ерөнхий газрын дарга, бригадын генерал, Хунан Хүний эрхийн Үндэсний Комиссын гишүүн, Комиссын даргын үүргийг түр орлон гүйцэтгэгч, Энхболд Хүний эрхийн Үндэсний Комиссын гишүүн, Мөнхтүшиг Гадаад харилцааны яамны консулын газрын захирал гэсэн ийм албан тушаалтнууд оролцож байна. Та бүхэн тогтоолын төслийг тараасан байгаа. Тогтоолын төсөлтэй холбогдуулж асуулттай гишүүд нэрээ өгнө үү. Асуултыг Ганбат гишүүнээр тасаллаа. Адьшаа гишүүн, Адьшаа гишүүнийг оруулчхаарай. Адьшаа гишүүнээр тасаллаа. Мөнхцэцэг гишүүн асуулт асууя.

Ц.Мөнхцэцэг: Тэгэхээр энэ гадаадад байгаа иргэдийг эх оронд нь яаралтай авчрах асуудал бол Монгол улсын иргэний одоо Үндсэн хуулиар орох олгосон эрхийн одоо нэг асуудал учраас бид нар бол энэ дээр анхаарч байгаа. Харамсалтай нь одоо улс орны эдийн засгийн боломж мөн одоо нислэг авиа компаниудын одоо нөөж чадахаас хамаараад маш олон иргэд маань өнөөг хүртэл ирж чадахгүй байгаад байгаа. Тэгэхээр энэ дээр ингээд манай Хүний эрхийн дэд хороо болон хорооны тогтоолоос гадна дахиад бид нар энэ цар тахлын эсрэг одоо тэмцэх тухай хуулийн тодорхой заалтуудад бас бас өөрчлөлт оруулах шаардлага байгаа гэж харж байгаа юм. Жишээлбэл энэ коронавируст халдвар цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн наймдугаар зүйлд бол энэ Улсын онцгой комиссоос авч хэрэгжүүлэх арга хэмжээг зааж өгсөн байгаа. Ингээд наймын нэгийн нэг дээр гадаад улсад байгаа Монгол улсын иргэн буцаж ирэх хүсэлт гаргасан тохиолдолд тухайн улс дахь өвчлөлийн тархалт, эрсдэл, шууд нислэгийн боломж, бусад нөхцөл байдлыг харгалзан татан авах, тусгаарлах хяналтад байлгах арга хэмжээг уян хатан байдлаар үе шаттайгаар зохион байгуулна гэж заасан байгаа. 
За энэ үе шаттай зохион байгуулна гэдэг энэ заалтын дагуу Улсын онцгой комисс бол одоо өнөөг хүртэл иргэдээ татаж авч байгаа. Зүгээр миний хувьд болон одоо энэ манай энэ үндэс Хүний эрхийн үндэсний дэд хорооны тогтоолын агуулгаар бол яг энэ заалтын наймын нэгийн нэг дээр үе шаттай гэдгийг шуурхай гэж өөрчилмөөр байгаад байгаа юм. Ингэж байж бид нар одоо энэ хуулийн заалтаар гэдэг юм уу хуулийн одоо хүчин төгс, одоо заалтын дагуу иргэдийг бол шуурхай авна. Тэгэхгүй бол тэр одоо Франкуртын нислэг, одоо хоцорсноос улбаатайгаар хоёр зуун хэдэн одоо иргэн хүнд байдалд байсан. Бид нар бол бас тухайн үед энэ Одонтуяа гишүүнтэй адил Герман дахь одоо элчин сайдын яамтай холбогдож энэ талаар арга хэмжээ авахыг одоо хүсэлт явуулж бичиг явуулж байсан. Тэгээд яах аргагүй одоо энэ тал дээр Улсын онцгой комиссын одоо эрх үүргийг илүү одоо шуурхай хүчтэй болгох, тэгээд дээрээс нь одоо шаардагдах эдийн засгийн энэ нөөц хөрөнгүүдийг гаргаж өгөх нь зүйтэй. Тийм учраас энэ Улсын онцгой комиссоос ийм асуулт байна л даа. Энэ яг энэ наймын нэгийн нэгийн дагуу энэ үе шаттайгаар зохион байгуулж ирсэн ажлыг бас товчхон бид нарт одоо танилцуулахгүй юу? Нийтдээ одоо хэдэн үе шаттай ажил зохион байгуулж хэдий иргэдийг одоо авсан бэ? Иргэдийг одоо татан авах ажилд ямар одоо хүндрэл бэрхшээл учирч байгаа вэ? Их Хурлын болон одоо холбогдох Засгийн газраас одоо бид нар нэмж ямар арга хэмжээ авах шаардлагатай байгаа талаар Улсын онцгой комиссын одоо байр суурийг сонсъё. 
Б.Энхбаяр: Хоёрдугаар микрофон. Онцгой байдлын ерөнхий газрын дарга, бригадын генерал Ариунбуян.

Г.Ариунбуян: Та бүхний өдрийн амгаланг айлтгая. Мөнхцэцэг гишүүний асуултад хариулъя. Монгол Улсын Засгийн газар, Улсын онцгой комиссоос ковидын нөхцөл байдалтай холбогдуулаад гадаад улс оронд гацсан иргэдээ үе шаттайгаар татах үйл ажиллагааг бол бүтэн жилийн турш одоо зохион байгуулж ирсэн. Онцгой комиссын шийдвэрээр одоо энэ өнөөдрийн байдлаар нийт зуун арван есөн удаагийн тусгай үүргийн захиалах нислэгээр хорин долоон 21716, Оросын холбооны улс болон Бүгд Найрамдах Хятад Ард Улсын хилийн боомтоор6643 нийт 28359 иргэнээ гадаад улсаас татан авах үйл ажиллагааг зохион байгуулж ирсэн байгаа юм. Тэгээд хоёр мянга хорин оны арван нэгдүгээр сарын арван нэгэнд дотоод халдвар бүртгэгдсэнтэй холбогдуулаад бүх нийтийн бэлэн байдлын цэрэгт одоо хэсэгчилсэн байдлаар шилжүүлсэн. Үүнтэй холбогдуулаад нислэгийг түр хугацаагаар зогсоосон байгаа. За өнөөдрийн байдлаар халдварын одоо тоог авч үзвэл нийт 1659 халдвар одоо бүртгэгдсэн байгаа. Нийт халдварын далан таван хувь нь дотоодын халдвар байна. 
Тэгэхээр нэгдүгээрт одоо энэ халдвартай, дотоодын халдварын нөхцөл байдалтай холбогдуулаад, хоёрдугаарт нь энэ тусгаарлах байрны боломж нөхцөлтэй холбогдуулж бид нар энэ татан авалт, үйл ажиллагааг зохион байгуулж байгаа юм гэдгийг танилцуулъя. Өнөөдөр улс, нийслэл Улаанбаатар хотод нэг гучин есөн тусгаарлах буюу зочид буудлын одоо үйлчилгээ эрхэлдэг байгууллага байгаа юм. Энэ байранд одоо гучин нэгэн байранд дотоодын болон мөн одоо тусгай үүргийн нислэгээр ирсэн иргэдийг бид нар тусгаарласан байна. Одоо бол есөн байранд найман зуугаас мянган хүн хүлээж авах ийм боломжтой байгаа юм. Тэгээд энэ сая арван нэгэн сард хийхээр төлөвлөж байсан таван удаагийн нислэг одоо цуцлагдсантай холбогдуулаад эдгээр иргэдийг татан авах ажиллагааг бол нэгдүгээр сард гурван удаагийн нислэг одоо төлөвлөж хийсэн. Одоо гучин нэгний өдөр Сөүл-Улаанбаатар чиглэлийн нислэгээр зуун жар гаруй иргэдээ татна. Ингээд хоёрдугаар сард энэ татан авалтын үйл ажиллагааг эрчимжүүлж, энэ дотоодын халдвар болон тусгаарлах байрны нөхцөлтэй уялдуулаад татан авалтын тоог найман зуугаас мянгад одоо хүргэхээр ингэж төлөвлөж байна. 
Өөрөөр хэлэх юм бол долоо хоногт бэлтгэлээ хангаж байгаад нэг удаагийн нислэг хийхээр одоо Улсын онцгой комиссоос ажиллаж байна. Ер нь бол бэрхшээлийн хувьд бол энэ тусгаарлах байртай холбоотой асуудал байгаад байгаа юм. Өвлийн улиралд бол зөвхөн зочид буудлыг ашиглах боломжтой. Улаанбаатар хотод дөчин таван буудал байдаг боловч эрүүл ахуйн халдвар хамгааллын шаардлага хангадаггүй дотроо нольгүй. Хоол үйлдвэрлэл, харуул хамгаалалт гээд их олон талаасаа зөрчигддөг. Тэндээс халдварт тархах эрсдэлтэй учраас өнөөдөр байгаа энэ дөчин буудлын хүрээнд л бид нар үйл ажиллагаа явуулж байна. Дээр нь буудлуудад иргэдийг бид нар нэг хоногт тавин мянган төгрөгөөр одоо тусгаарлаж байгаа. Үүнээс дээш одоо өртгөөр тусгаарлахаар тухайн одоо иргэд маань санхүүгийн боломж бололцоо их хүндрэлтэй байдаг. Одоо бол гадаадад гацсан иргэд маань ихэвчлэн одоо санхүүгийн бэрхшээл тулгарсан иргэд байдаг учраас одоо энэ зарим нэг аж ахуйн нэгж, зочид буудлын үйлчилгээ явуулж байгаа байгууллагуудын саналыг үндэслэж өндөр үнээр одоо ингэж тусгаарлах бас боломж байхгүй ийм бэрхшээл бас байдаг юм гэдгийг хэлье. Баярлалаа.

Б.Энхбаяр: Сандаг-Очир гишүүн асуултаа асууя.
Ц.Сандаг-Очир: Та бүхэндээ өглөөний мэнд хүргэе. Ерөнхийдөө өнгөрсөн хугацаанд нэг хорин найман мянга орчим иргэдийг гаднаас авчирсан юм байна. Одоо та бүхэн дээр яг гадаадад орох оронгүй, ажил төрөлгүй, мөнгө орлого мөнгөгүйгээсээ болоод эх орондоо ирье гэсэн хүсэлт гаргасан хэчнээн хүн элчин сайдын яам удаараа дамжуулж хэчнээн хүн бүртгэгдээд байна вэ? Хаана, хаана хэчнээн хүн байна вэ гэдэг ийм тооцоо судалгааг нэгд сонсъё. Хоёрт Хүний эрхийн комиссынхон та бүхэн бас энэний дараа гадаадад элчин сайдын яамдад салбар юм байхгүй байх. Ер нь олон нийтийн сүлжээ юмаар харж байхад үнэхээр одоо орох оронгүй, гадаа одоо орцонд гэдэг юм уу, гудамжинд хонож байгаа иргэд эд нар гээд олон нийтийн сүлжээгээр байх юм. Энэ хэр үндэстэй вэ? Тэнд яг хүний эрхийн асуудал хэрхэн яаж хөндөгдөж байгаа вэ? Энэнд хэрхэн яаж хяналт тавьж байгаа вэ, мэдээлэл яаж холбогдож байгаа вэ? Элчин сайдын яамнуудтай холбогдож. Энэ асуудал дээр яаж хяналт тавьж ажиллаж байна вэ гэдэг талаар би бас Хүний эрхийн комиссоос төлөөлөл байгаа учраас энэ тал дээр асууж байна. Энэ хоёр асуултад хариулж өгөөч.

Б.Энхбаяр: Нэгдүгээр микрофон Мөнхтүшиг Гадаад харилцааны яамны консулын газрын захирал.

Л.Мөнхтүшиг: Эрхэм гишүүдийн нөлөөний амгаланг айлтгая. Сандаг-Очир гишүүний асуултад хариулъя. Гадаад харилцааны яамны Консулын газрын захирал Мөнхтүшиг байна. Гадаад харилцааны яам өнгөрсөн оны энэ үеэс эхлээд цар тахлын улмаас одоо богино хугацаагаар зорчиж байсан тухайн үед одоо хүмүүсийг тухайн үед нь бүртгээд тоон мэдээллийг улсын онцгой комисст тухай бүр шуурхай ирүүлээд татан авах ажиллагааг бол ялангуяа зуны улирлууд эрчимжүүлж, арван нэгэн сар хүртэл бол нэлээн бас нөхцөл байдал намжаад буцах хүсэлтэй хүний тоо хоёр мянгаас доош орсон байсан. Тухайн үед бол нислэгүүд сүүлдээ дүүргэлт нь бол нэг далаас наян хувьтай болчихсон байсан гэдгийг бас энд тодхон хэлье. Өнөөдрийн байдлаар яг арван нэгэн сараас хойш дотоодод халдварын нөхцөл байдал хүндэрсэнтэй холбоотойгоор нислэгийг зогсоосны улмаас буцах хүсэлтэй хүний тоо хоёр мянгаас нэмэгдээд өнөөдрийн байдлаар 8612 болсон байна. Үүнээс одоо хамгийн олон нь буюу манай улсын дөчин таван мянган иргэн оршин сууж байгаа Солонгос улс 4968 иргэн байгаа. Бид буцах хүсэлтэй иргэдийн одоо шалтгааныг Улсын онцгой комиссоос одоо тавьж байгаа таван шалгах шалгуураас гадна яг түрүүн одоо Одонтуяа гишүүн хэлсэн. Хүсэлтээ өгөөд ирж чадахгүй удчихсан байгаагаар нь буюу өргөдлийнх нь огноогоор бас эрэмбэлж байгаа. 
Үүнээс яг нэн яаралтай бас буцъя гэсэн хүмүүстэй бид нэг бүрчлэн холбогдоод тодруулахад бол өнөөдрийн байдлаар 2713 хүн байгаа юм. Тэгэхээр бид бол энэ хоёр, гурван сардаа энэ нислэгүүдээ эрчимжүүлэх боломж шиг эрэлхийлж байна. Энэ хүрээнд бол энэ гурван сарын гучин нэгнийг хүртэл өнөөдрийн байдлаар бол бүх нийтийн олон өндөржүүлсэн бэлэн байдалд шилжсэн хил хаачихсан байгаа. Тэгэхээр энэ гурван сар дуусахад бол хэрэв бас долоо хоног тутам нислэг үйлдэх юм бол саяын миний дурдсан хоёр мянга долоон зуун хүний асуудал үндсэндээ бүр шийдэгдэнэ гэж ойлгож байгаа. Бүсээр нь аваад үзвэл европын улсуудад таван зуун тавь, азид Солонгосыг оролцуулаад 6441, Америк болон хойд америк, өмнөд америкт 1478, Австралийн холбооны улсад зуун дөч, африкт манай улсын гурван иргэн байна.

Яг санхүүгийн хүндрэлд ороод ирж чадахгүй байгаа гэдэг юм уу, тийм асуудлуудыг бол бид элчин сайдын яамаараа тухай бүр мэдээлэл авч ажилладаг. Арван нэгэн сараас хойш бол бид нийтдээ иргэдэд туслах сан болон одоо Нэгдсэн үндэстний байгууллагын олон улсын шилжилт хөдөлгөөний байгууллагатай хамтраад гуч, дөчин уучлаарай тавин зургаан иргэн тийм байна. Тавин зургаан иргэнд бид нэг хорин найм орчим сая төгрөгийн одоо туслалцаа үзүүлсэн. Энэ дотор бол тийзийн, одоо мөнгө, зарим тохиолдол хатуу нөхцөлөөр авчихсан тийзийн одоо зөрүү мөнгө, тусгаарлах байрны зардал бол олгосон байгаа. Яг өнөөдрийн байдлаар иргэдэд туслах санд  өргөдлөө өгөөд шийдвэрлэхээр хүлээж байгаа арван долоон хүний өргөдөл байна. Энэ арван долоон хүний өргөдлийг шийдвэрлэх тохиолдолд бол дөчин сая төгрөг зарцуулахаар байгаа юм. Тэгэхээр нэмэлт мэдээлэл өгөхөд иргэдэд туслах сан буюу одоо Засгийн газрын тусгай сангаар байгуулсан санд хоёр мянга арван таван оноос хойш жил бүр 224 сая төгрөгийг улсын төсвөөс өгдөг. Цар тахлын эсрэг нэг удаагийн хуульд бид Гадаад харилцааны яаманд санал өгөөд, Улсын онцгой комисст хуримтлагдсан хандиваас бас тодорхой хэмжээгээр олгож болно гэсэн эрх зүйн зохицуулалтыг бий болгосон. Энэ хүрээнд бид найман сард гурван зуун сая төгрөгийг улсын онцгой комиссоос авсан. 
Өнөөдрийн байдлаар зарцуулалтын хувьд бол зуун жаран долоон сая төгрөг яг энэ Улсын онцгой комиссоос өгсөн хандиваас бас үлдээд байгаа. Тэгэхээр бид энэ мөнгийг бол зөвхөн одоо иргэдэд туслах сан болон Нэгдсэн үндэстний байгууллагатай хамтраад энэ үр өгөөжийг нь нэмэгдүүлэх хүрээнд ингэж ажиллаж байгаа. Тэгэхээр үндсэндээ өнгөрсөн одоо жил гаруй хугацаанд бид зургаан зуун арван найман иргэнд хоёр аравны найман тэрбум төгрөгийн туслалцааг бол зөвхөн одоо гадаад эх үүсвэрээс олсон. Энэ дээр улсын төсвөөс саяын дурдсан иргэдэд туслах сангаа нэмэх юм бол бид найман зуун иргэн гурав аравны нэг тэрбум төгрөгийн одоо туслалцаа дэмжлэг өгсөн байгаа гэдгийг хэлье.
Б.Энхбаяр: Хунан Хүний эрхийн үндэсний комиссын гишүүн гуравдугаар микрофон.
Ж.Хунан: Та бүхэнд энэ өдрийн мэндийг дэвшүүлье. Сандаг-Очир гишүүний асуултад хариулъя. Хүний эрхийн үндэсний комисс нь ковидын хуульд хяналт тавьж ажиллаж байгаа байгууллага. Таван гишүүн шинээр томилогдсоноос хойш хоёр гишүүнийг бол одоо Улсын онцгой комисстой хамтарч ажиллахаар бол томилсон байдаг. Тэгээд энэ хоёр гишүүн маань бол одоо Улсын онцгой комисстой их ойр ажиллаж, мэдээллийг тухай бүр нь солилцож, тэгээд шаардлагатай зөвлөгөө, одоо мэдээллийг бол өгч ажиллаж байгаа. Гадаадад гацсан иргэдтэй холбоотой мэдээллийг ямар сувгуудаар авч байна вэ гэхлээр одоо дотооддоо халдвар тархсанаас хойш яг хүний эрхийн зөрчилтэй холбоотой наян найман гомдол ирсэн байдаг. Энэ бол одоо тухайн иргэн өөрийнх нь эрх нь зөрчигдсөн гээд гэж үзээд одоо Хүний эрхийн комисст хандаж одоо ирүүлсэн гомдол байгаа. Үүнээс бол дөчин долоо нь бол зорчих эрхтэй холбоотой буюу эх орондоо ирэх эрхтэй холбоотой ийм одоо гомдол. 
Хүний эрхийн үндэсний комиссын тухай хуульд бол иргэдийн гомдол, өргөдлийн дагуу Хүний эрхийн үндэсний комисс шалгалт явуулна. Мөн одоо комиссын гишүүн өөрийн бүрэн эрхийн хүрээнд мэдээллийг нягтлах замаар бол одоо шалгалтыг явуулж одоо нөхцөл байдалтай танилцах ийм ажлуудыг бол хийх боломжтой байгаа. Энэ хүрээнд бол комиссын өдөр тутмын ажлыг бол хэвлэл мэдээллийн ажилтан тухайн өдрийн тоймыг бол гишүүдэд бол танилцуулдаг. Өөрөөр хэлбэл өглөө болгон олон нийтийн хэвлэл мэдээллийн хэрэгсэл болон олон олон нийтийн сүлжээн дээр гарсан хүний эрхийн зөрчил байж болохуйц үйл явдал эд нарыг бол одоо шүүж, одоо гишүүдэд танилцуулж байгаа. Гишүүд энэний дагуу бол арга хэмжээ авдаг. Гадаадад байгаа Монгол улсын элчин сайдын яам, консулын газруудтай бол холбогдож ажилладаг. Мэдээж гадаадад бол бидэнд одоо байхгүй төлөөлөл байхгүй учраас элчин сайдын яамаараа бол дамжуулдаг байгаа.
Сүүлийн үед бол Солонгос улсын элчин сайдын яамтай бол их одоо ойрын холбоотой байнгын холбоотой бол ажиллаж байгаа. Нөхцөл байдлыг тодруулах, тэгээд энэ хүрээндээ бол зөвлөгөөг өгөх, холбогдох одоо арга хэмжээний саналыг бол бас хүргүүлж ингэж ажиллаж байгаа сандаг.
Б.Энхбаяр: Сандаг-Очир гишүүн нэмэлт асуулт асууна.
Ц.Сандаг-Очир: Тусгай үүргийн онгоцоор ирж байгаа Монгол иргэд яг нэг хүнээс одоо ямар зардал нь гарч байгаа вэ? Замын зардлаа бол бид нар өөрсдөө гаргаж байгаа гэж тооцож байгаа. Ирээд бусад зардлуудыг Улсын онцгой комисс дааж байгаа гэж ойлгож байгаа зөв үү? Энэ дээр одоо тухайн хүнээс замын зардал нь тухайн орон нутгаасаа хамаарч бүх одоо зардлыг өөрөөс нь гаргаж байгаа гэж ингэж ойлгож байгаа. Энэ дээр бас нэг мэдээлэл өгөөч. Ариунбуян дарга бид нар гадаад гадаад гээд байдаг, хажуудаа байгаа эх орондоо байгаа хамар доор байгаа энэ хорих анги, баривчлан цагдан хорих, түр саатуулах байрууд ийм одоо иргэдийг олноор нь нэг дор байлгаж байгаа эрхээ түр хязгаарлуулсан ийм одоо байгууллагууд дээр…/минут дуусав/

Б.Энхбаяр: Хэн хариулах уу, Мөнхтүшиг нэгдүгээр микрофон.

Л.Мөнхтүшиг: Гишүүний асуултад хариулъя. МИАТ компаниас өгч байгаа мэдээллээр нислэгийн чиглэлээсээ хамаараад хамгийн ойрын чиглэл буюу Солонгос бол хамгийн хямддаа нэг сая хоёр зуун мянга орчим төгрөг байгаа нэг талдаа. Франкфурт болон тухайн үед бол Австрали, Сеатл руу бас Америкийн Нэгдсэн Улсын Сеатл руу нисэж байсан. Энэ үед бол нэг хүний нислэгийн тийз насанд хүрсэн хүн гурав аравны дөрөв, таван сая орчим төгрөгтэй байсан. Тэгэхээр энэ хүн зардлыг бол тухайн иргэн гаргадаг. Тусгаарлах байрны зардлыг ч гэсэн мөн тухайн иргэн гаргадаг. Улсын онцгой комиссын шийдвэрээр хорин нэгэн хоног тусгаарладаг байхад бол нэг иргэн өдөрт таван мянган төгрөг, дээр нь автобусны одоо тээврийн зардал гэж арван мянган төгрөг нэмэгдээд сая жаран мянган төгрөгийг төлдөг байсан бол арван нэгдүгээр сарын одоо сүүлээс эхлээд буюу арван дөрвөн хоног тусгаарлах болсонтой холбоотойгоор өдөрт нэг долоон зуун, арван дөрвөн хоногт долоон зуун мянган төгрөгөөр тусгаарлагдаж байгаа. Энэ мөнгийг бол тухайн иргэн гаргаж байгаа. Түрүүн дурдсан яг үнэхээр санхүүгийн хүндрэлд орсон хүмүүсийн хүсэлтийг бол бид иргэдэд тус сангийнхаа шугамаар шийдвэрлээд зардлыг нь гаргаж байгаа. Зуу гаруй…/минут дуусав/

Б.Энхбаяр: Ганбат гишүүн асуулт. Уучлаарай хариулт дуусаагүй байгаа юм байна. Ариунбуян даргын микрофон хоёрдугаар микрофон. Нэмэлт хариулт.

Г.Ариунбуян: Сандаг-Очир гишүүний асуултад хариулъя. Шүүхийн шийдвэр газрын ерөнхий газрын удирдлага бол Улсын онцгой комиссын нэг гишүүн байдаг. Энэ утгаараа цагдан хорих байр, түр саатуулах байранд хоригдож саатуулж байгаа. Ялангуяа ковидын эрсдэл болох зорилтот ийм бүлэг бүхий өндөр настай, хүүхэд, эмэгтэйчүүд, хөгжлийн бэрхшээлтэй иргэд гээд энэ бүх судалгааг гаргаад Эрүүл мэндийн яамтай хамтраад зайлшгүй одоо хүндрэл бэрхшээлтэй үед яаралтай тусламж үзүүлэх энэ чиглэлээр бол ажиллаж байгаа. Бэлэн байдлын төлөвлөгөө бол батлагдсан. Мөн одоо Эрүүл мэндийн яамнаас ХӨСҮТ-өөс мэргэжлийн баг очиж тэнд орхин эмнэлэг дээр тусгай одоо сургалтыг зохион байгуулж, шуурхай хариу арга хэмжээний багийг бас бэлтгэсэн байгаа.
Б.Энхбаяр: Ганбат гишүүн асуулт асууя.

Б.Ганбат: Үндсэн хуульд эх орондоо ирэх гэртээ ирэх тэр бүх эрх нь байгаа байх Монгол улсын иргэдэд. Тэгээд нэг хүний эрх нөгөө хүний эрхээр хязгаарлагдана. Тэгээд хөнжлийнхөө хэрээр хөлөө жийе гэсэн иймэрхүү үгнүүд байгаа байна л даа. Тэгээд бусад улс орнуудад энэ коронавирус мутацид ороод илүү одоо тархах чадвар нь сайжирсан ихэссэн, хүн нас барах нь ихэссэн ийм байдалтай байгаа. Энэ улс орнууд зарим газар хилээ ч хааж байна. Тийм ээ, тухайлбал Англиас зорчигч авахгүй, онгоцны нислэгийг зогсоосон иймэрхүү байдалтай байгаа л даа. Бусад улс орнууд вакцин хийлгэсэн байх шаардлага энэ тэр тавьж байгаа. Тэгээд бид нарын гашуун туршлага байна. Өмнө нь одоо авчраад тусгаарлах байранд байлгаж байгаад нөгөө халдвар хамгааллын дэглэмээ барьж чадахгүй ингээд алдчихсан. Одоо энэ вирус чинь илүү хүчтэй болчихсон байна. Энэ нөхцөл байдлыг тооцож байгаа юу? За энд байгаа энэ хүмүүс бол мэдээж мэдээж хэрэг ажил төрлөө сайн хийдэг улсууд ингээд цугларчихсан байна. Энэ одоо дээд талд нь байдаг дарга нар, энэ нөхдүүд бол үнэхээр хариуцлагагүй байгаа л даа. Энэ байдлыг та нар ажил төрөлтэй уялдуулж явж чадаж байгаа юу? Тэрийг нэг асуучихмаар байна. Тэр тооцоо судалгаа байгаа юу? Тэгэхгүй баахан л өвчин зовлонтой улсууд ирдэг. Тэрийгээ тэгээд тараачихдаг. Тэгээд энэ улс тэр чигээрээ сүйрдэг ийм нөхцөл байдалтай байгаа шүү нэг. 

Хоёрт нь тэр шоронд оронд байгаа шорон оронд байгаа хүмүүсийг ярилаа. Тэрэн дээр бол бас хэлмэгдсэн гээд л янз бүрийн юм гарч байна. Хүний эрхийн дэд хорооны дарга та ч одоо нөгөө шүүхийн хуулийн ажлын хэсгийг ахалсан. Сая тэр Ерөнхий сайдыг огцроход баахан юм боллоо шүү дээ. Бүр Хууль зүйн сайд нь нэр зааж ярьж байна лээ. Би бол байнга л хэлдэг шүү дээ. Шүүхээр одоо тогтоогоогүй байхад хэнийг ч гэм буруутай гэж хэлж болохгүй л гэдэг. Тэгэхэд бол одоо яг ордны тэр давхрыг заагаад л ярьж байна лээ. Тэгээд тийм хэлмэгдсэн, барьсан хүн байгаа юм бол тэрийгээ эхний ээлжид гаргасан нь дээр байх. Энэ дээр хүний эрхийн нөхдүүд ажиллаж байгаа юу?

Гуравт нь нөгөө амьтны ферм гэж зохиол байдаг. Сонгодог зохиол бүх амьтан тэгш эрхтэй гахай илүү эрхтэй. Манайд одоо яг энэ байдал давтагдаж байна. Улсын Их Хурлын гишүүд эрх мэдэлтэй хүмүүс болохоор гадна дотноос онгоц дуудаад сахиуртайгаа нисэж болдог, эмчлүүлж болдог, жирийн иргэд нь болдог уу? Тэр ер нь ямар журмаар, ямар зөвшөөрлөөр яаж онгоц дууддаг юм бэ? Ямар үнэтэй байдаг юм бэ? Тэрийг хэн дууддаг юм, дуудаж өгдөг юм бэ? Тэрийг сонирхож байна. Та нар мэддэг юм уу, мэддэггүй юм уу. Цаашаа үргэлжлүүлээд ярихад бас гадна дотноос бас эрх мэдэлтэй албан тушаалтай Их Хурлын гишүүд, энэ эрх барьж байгаа намын нөхдүүд, эрх баригчид чөлөөтэй ирдэг юм байна тэр карго энэ тэрээр. Ийм одоо чөлөөтэй байж болдог юм уу, яадаг юм, ийм хүмүүс илүү эрх эдэлж байх ёстой юм уу. Тэрийг нь та нар хардаг юм уу, хянадаг юм уу? Монгол улсын жирийн иргэд ингэж эрх эдэлж болох уу? Адилхан уу, ямар байдаг юм, бодвол энийг хянадаг улсууд байдаг билүү? Хардаг байлгүй.
Б.Энхбаяр: Мөнххишиг нэгдүгээр микрофон.

Л.Мөнхтүшиг: Ганбат гишүүний асуултад хариулъя. Тэгэхээр Гадаад харилцааны яам, элчин сайдын яамдаар дамжуулаад энэ дэлхийн ковид нөхцөл байдал, ялангуяа энэ шинэ мутацид орж байгаа вирусийн нөхцөл байдлыг өдөр болгон мэдээлэл авч Эрүүл мэндийн яам болон бусад одоо Улсын онцгой комиссын эрх бүхий байгууллагуудаа хүргүүлж ажилладаг. Дээр нь судалгаа шинжилгээ хийж байна. Татан авах ажиллагааг бас хэрхэн зохион байгуулах вэ гэдэг саналаа тавьж байдаг. Тэгэхээр Гадаад харилцааны яам бол яг хуулиар олгосон үүргээрээ бол гадаадад байгаа иргэдээ, нутаг буцах хүсэлтэй хүмүүсийг бол байнга татаж авахын төлөө байдаг. Гэхдээ сая гишүүний дурдсанчлан энэ дотоодын нөхцөл байдал, бүх нөхцөлтэйгөө уялдуулж шийдвэр одоо дээд шатанд гардаг учраас байгаа нөхцөл байдалдаа бид ингээд ажилладаг. Тэгэхээр мутацитай вирусийн хувьд бол европын орнуудад бол голдуу тархсан байгаа. Солонгос улс бол яг хил дээр нь буюу одоо тусгаарлалт нь гучин дөрвөн хүнээс хорооны вирусийн одоо мутацитай хувилбар илэрсэн. Тэгэхээр ирж байгаа хүн болгон шинжилгээ өгч байгаа гэдгээрээ бас эрсдэл багатай бүс гэж үзэж байгаа. Өнгөрсөн хугацаанд бол гучин найман нислэгээр зургаан мянга долоон зуун хүн ирэхэд бол хамгийн анхны нислэгээр хоёр тохиолдол гарч ирснээс хойш бол Солонгосоос бол тохиолдлууд гараагүй байдаг. 
Тэгэхээр бид энэ нислэгүүдийг төлөвлөхдөө бол бүх талаас нь саяын нөхцөлийг бас харгалздаг. Дээр нь бас Улаанбаатараас явах хүсэлтэй Монгол иргэд маш олон байдаг. Тэгэхээр энэ хүмүүсийг бас хүргэж өгөх, транзитээр цаашаа явах, энэ боломжуудыг нь нээх энэ чиглэлээр нь судалж үздэг. Тусгай үүргийн нислэг, тэр дотроо хүмүүнлэгийн, эмнэлгийн нислэгийн талаар асуулаа. Тэгэхээр энэ цаг хугацаанд бол Иргэний нисэхийн ерөнхий газар энгийн үед бол энэ тусгай өргийн нислэгүүдийн зөвшөөрлийг өгдөг. Онцгой нөхцөлд бол Улсын онцгой комиссын зөвшөөрлөөр иргэний нисэхийн ерөнхий газрын тусгай үүргийн нислэгүүд энэ дотор бол энэ хүмүүнлэгийн нислэгүүд орж байгаа. Тэгэхээр тусгай нислэгээр ирээд авах энэ зөв хүсэлт бол тухайн одоо сосмедикал гэдэг юм уу олон улсын түвшинд одоо эрүүл мэндийн эмчилгээ үзүүлдэг ийм байгууллагууд байдаг. Энэдээ төлбөр мөнгөө шилжүүлээд бол энэ нислэгийг хийхэд бол боломж нь байдаг. Гадаадын элчин сайдын яам ч гэсэн бас ийм хүсэлтүүдийг тавьж өнгөрсөн хугацаанд бас цөөн тооны ийм нислэгүүд хийж байсан гэдгийг хэлье.
Б.Энхбаяр: Нэмж хэн хариулах уу? Нэмж хариулах уу? Болсон уу Ганбат дарга. Адьшаа гишүүн асуултаа асууя. 

Ш.Адьшаа: Миний микрофоныг өгчхөөрэй. Дахиад зөндөө явчихлаа. 

Б.Энхбаяр: Адьшаа гишүүний микрофоныг дахиад өгье. 

Ш.Адьшаа: Та бүгдийн өнөөдрийн мэндийг эрье. Энэ тогтоолын төслийг бол дэмжиж байгаа. Өнөөдөр Монгол Улсын Засгийн газраас энэ коронавирусийн халдвар авснаас хойших энэ хугацаанд Монгол улсаас гадаадад байгаа иргэдээ татан авах талаар олон одоо ажлуудыг өөрийнхөө одоо чадлын хүрээнд хийсэн гэж үзэж байгаа. Бараг хорин хэдэн мянган хүнийг одоо татаж авч ирсэн гэдгийг одоо бид бүгдээрээ мэдэж байгаа. Одоо цаашид энэ нөхцөл байдал хүндэрвэл, хүндрэхгүй ч гэсэн гадаадад байгаа иргэдийг нэмэлт тийм төр одоо байрлуулах байр бий болгох ийм одоо зохион байгуулалтын бөгөөд хөрөнгө санхүүгийн асуудал ямар байна вэ? Тийм боломж байна уу? Гурван мянга, хоёр мянга хүртэл одоо хүнийг байрлуулах тийм зочид буудал, бусад одоо түр байрлах байрнуудыг зохион байгуулах ч боломж Засгийн газарт болон Улсын онцгой комисст байна уу гэдэг асуудалд хариулт авмаар байна. 
Хоёр дахь асуудал гэхээр гадаадад байгаа иргэдэд тэр тодорхой хэмжээний бараг гурван тэрбум орчим төгрөгийг өнөөдөр зарсан юм байна гэж ойлголоо. Гэтэл одоо Улсын онцгой комиссоос өгсөн гурван зуун сая төгрөгөөс одоо зуун жаран долоон сая төгрөгийн үлдэгдэлтэй байгаа гэсэн мэдээллийг өгч байна л даа. Тэгтэл одоо гадаадад байгаа иргэд чинь одоо ерөөсөө л маш хүнд байдалтай байна, хоол хүнсгүй байна, орон байргүй байна гээд ийм асуудлыг л одоо олон нийтийн сүлжээгээр л яриад байгаа шүү дээ. Тэгээд ийм хэмжээний мөнгийг одоо үлдэгдэлтэй байгаа юм бол гадаадад сууж байгаа элчин сайдын яамнууд энэ асуудлыг зохион байгуулалт нь муу байна уу, аль эсвэл одоо тэнд байгаа хүн эзэндээ мөнгө нь очихгүй байна уу гэдэг ийм одоо асуудал байна. Энд нэг тодорхой хариултыг авъя. Дээр нь одоо энд гадаадаас нислэгээр ирсэн иргэдийг энэ Улаанбаатар хотод байрлуулж байгаа, одоо энэ Энхсаран гээд нэг сувиллын асуудал гарсан шүү дээ. Энд ирээд байрлаж байгаад халдвар авдаг, тэр асуудал дээр цаашдаа ямар бодлого баримтлах вэ? Дахиад ийм эрсдэл үүсэх нөхцөл байдлыг бий болгохгүйн төлөө Улсын онцгой комисс, Засгийн газраас ямар одоо арга хэмжээ авч байна. 
Үнэхээр одоо Улаанбаатар хотод энэ асуудлыг шийдэх боломжгүй юм бол ойролцоох, одоо энэ Налайх, Багануур, Дархан, Эрдэнэт гэх мэтийн газруудад одоо бас энэ байрны хангамжийг сайжруулах талаар нэмэлт арга хэмжээ авах ийм боломжийг судалж шийдвэрлэвэл гадаадад байгаа иргэдээ татаж авахад бас тодорхой боломж байгаа юм шиг харагдаж байгаа юм. Энэ талаар одоо ямар бодлого баримтлах вэ? Үнэхээр гадаадад олон мянган иргэд эх орондоо ирье гэдэг ийм хүсэлтэй, ирэх боломжгүй, ямар шалтгаанаас хойшлоод байна гэхээр би энэ Монгол улсад энэ иргэдийг хүлээж авах байрны хүрэлцээгүйгээс л болж байгаа. Хүн хүчний хүрэлцээгүй ус болж байгаа гэж ойлгож байгаа. Тийм учраас энэ талаар нэг хариулт өгвөл сайн байна. 
Б.Энхбаяр: Хоёрдугаар микрофон Ариунбуян генерал.

Г.Ариунбуян: Адьшаа гишүүний асуултад хариулъя. Байрны нөхцөл боломж, мөнгө, хөрөнгө санхүүжилтийн боломж байна уу гэж асууж байна. Байрны хувьд тун одоо хүнд байгаа. Нийслэл Улаанбаатар хотод үйл ажиллагаа явуулж байгаа дөчин таван зочид буудлын өнөөдөр тусгаарлах байрны зориулалтаар бид нар гучин есийг нь ашиглаж байна. Гучин есөн буудал мянга есөн зуун нэг өрөө байгаа. Энэ өрөөнд 3250 иргэнийг тусгаарлах боломжтой. Яг энэ хүрээндээ л бид нар ажиллаж байгаа юм. Бусад одоо зочид буудлуудын хувьд бол нэгдүгээрт бол тавин мянган төгрөгийн өртгийг бол зөвшөөрөхгүй байна, хоёрдугаарт нэр хүндээ бодож байна, гуравдугаарт, одоо ихэвчлэн гадаадын одоо ажиллах хүчин, бизнес, хөрөнгө оруулагч нарыг хүлээж авах ийм бас бодолтой байдаг буудлууд бол бий. Мөн бусад Улаанбаатар хот, түүний ойролцоох газруудад урьд нь ашиглаж байсан энэ амралт сувиллын газрыг ашиглах гэхлээр одоо ингээд хүйтний улиралд ашиглах боломжгүй ийм нөхцөл байдалтай байгаа юм гэдгийг одоо хэлье. 
Тэгээд дээр нь одоо энэ Эрдэнэт Дархан, Багануур Налайх гээд энэ байрлалууд дээр буудлуудыг авч ашиглах гэхээр улсын хэмжээнд эрт илрүүлэлт, идэвхтэй тандан судлал гээд энэ үйл ажиллагааг зохион байгуулж байгаа. Өнөөдрийн байдлаар нэг аравны дөрвөн сая хүн түргэвчилсэн болон PCR шинжилгээнд бол хамрагдсан байна. Орон нутгийг зорих хөдөлгөөн бас тасраагүй. Ялангуяа одоо эм, эмнэлгийн хэрэгсэл, малын тэжээл, өвс тэжээл, гачигдалтай шалтгаанаар орон нутгийг зорих иргэд байгаа учраас тухайн орон нутагт нийслэл Улаанбаатар хотоос халдвар гарсан тохиолдолд тэнд одоо бүртгэлтэй зочид буудлыг одоо ашиглахаар бас бэлэн байдал нөөцийг хангаж байгаа байгаа юм. Ингээд Улаанбаатар хотын хувьд бол энэ одоо гучин есөн буудалд түшиглэж дотоодын халдвартайгаа уялдуулж бид нар одоо зохион байгуулж ажиллахаас өөр арга замгүй байна. 
Б.Энхбаяр: Нэгдүгээр микрофон. Мөнхтүшиг захирал.

Л.Мөнхтүшиг: Тусгаарлах бол байрны хяналтыг сайжруулахтай холбоотойгоор Улсын онцгой комиссын шуурхай штаб дээр хийгдсэн ажил юу вэ гэхээр яг одоо ажлын хэсгээс шинэчлэн одоо дүгнэлт гаргасан байрууд байгаа. Энэ байрууд дээр бүх байрыг камержуулаад буудал бүрийг тухайн нэг ажилд нь хариуцуулж ингэж өдөр болгон зөрчлийн мэдээллийг авч хяналт тавьж ирсэн байгаа. Иргэдэд тус сангийн мөнгө эзэндээ очиж байна уу гээд, үлдэгдэл одоо зуун жаран гурван сая төгрөг байна гээд байгаа. Тэгэхээр бид энэ цар тахлын нөхцөл байдал хэр удаан үргэлжлэх хүн амын одоо дийлэнх олонх хэсгийг вакцинжуулах хугацаатай бас энэ бүх зүйлийг уялдуулж гадаадаас буцах хүмүүст, ялангуяа хүндрэлд орсон хүмүүстээ хэрхэн туслалцаа дэмжлэг үзүүлэх вэ гэдгээ тооцож зардлаа гаргаж байгаа нэгдүгээрт.

Хоёрдугаарт энэ мөнгөний бас хүртээмжийг нэмэгдүүлэх үүднээс би түрүүн дурдсан олон улсын одоо НҮБ-ын түвшинд одоо олон улсын энэ хөдөлгөөний шилжилт хөдөлгөөнийг хариуцдаг гол байгууллагатай хамтын ажиллагаагаа бэхжүүлээд хоёр арван найман тэрбумыг гаргасан нь нийт одоо тухайн иргэн нутаг буцах зардал буюу тийз тусгаарлах байрны зардлын хамгийн үнэтэй хэсгийг нь олон улсын байгууллагаар гаргаад, тусгаарлах байрны зардлыг нь иргэдэд туслах сангаас гарах замаар хүртээмж буюу олон хүнд энэ туслалцааг хүргэхийг зорьж байгаа. Цаашдаа энэ ажлыг үргэлжлүүлээд явна.
Б.Энхбаяр: Адьшаа гишүүн нэмэлт нэг минут.

Ш.Адьшаа: Тэр Улаанбаатарт байгаа зочид буудлуудын тухай ярилаа л даа. Тэр ер нь одоо гамшгийн өндөржүүлсэн бэлэн байдлын хуулийн дагуу энэ аж ахуйн нэгжүүдтэй бас нийгмийн хариуцлагын хүрээнд тусгай хуулийн дагуу бас шаардлагатай арга хэмжээг авах шаардлагатай байна. Нэр хүндээ бодно, одоо мөнгө төгрөг бага байна гэдэг ийм юмыг ярьж болмооргүй байна. Энэ чинь бол улс эх орныхоо өмнө хүлээсэн үүрэг гэж байгаа шүү дээ, энэ Гамшгийн тухай хуулийн дагуу тэр бүх зочид буудлууд өнөөдөр төрийн хуулийн хүрээнд л ажиллах ёстой. Тэрнээс биш нэр хүндээ бодно, мөнгө төгрөг бага байна гэж ийм юмыг одоо ярихад бас нэлээн их бэрхшээлтэй байгаа гэдэгт бас анхаарч ажиллах шаардлагатай байгаа. Нэр хүндээ бодно гэсэн чинь юу гэсэн үг юм. Энэ чинь улс эх оронд ийм хүнд байдалд орчихсон. Монгол улсын иргэн өнөөдөр Монгол Улсын Үндсэн хуулиар заасан үүрэг эрх үүрэг…/минут дуусав/

Б.Энхбаяр: Гишүүд асуулт асууж хариулт авч дууслаа. Одоо тогтоолын төсөлтэй холбогдуулан үг хэлэх гишүүд нэр өгнө үү. Одонтуяа гишүүн, Адьшаа гишүүнээр тасаллаа. Сүхбаатар гишүүн.

Ж.Сүхбаатар: Бүгдэд нь өглөөний мэнд хүргэе. Тэгээд би өнөөдөр чинь одоо нөгөө Хүний эрхийн дэд хорооны гишүүн шиг санагдаад өглөө сэрүүлгээ тавьчихсан байсан юм гээд хүрээд ирлээ. Тэгсэн нөгөө хүний эрх хамгаалагч, шүүхийн хууль гээд дандаа хүний эрхийн асуудал яриад байсан. Автоматаар тэгээд бодчихсон байна л даа. Тэгээд энэ харин би зориуд энэ бас энэ хурал дээр үг хэлнэ гэж бодоод байсан юм нь юу байгаа юм. Энэ Үндсэн хуулийн эрхийн асуудал байгаа юм. Монгол улсын иргэн эх орондоо оршин суух, мөн эм эмнэлгийн тусламж авах гэсэн одоо үндсэн эрхүүд байна. Тэгэхээр энэ манай онцгойгийнхон бол сайн ажиллаж байгаа улсууд хэчнээн одоо шүүмжилсэн ч гэсэн гаднынх, Германд ч гэсэн одоо хүмүүс муу ажиллаж байна гээд л шүүмжлээд л явж байгаа. Тэгэхдээ энэ бүртгүүлчихсэн зохих ёсоор одоо билетээ авчихсан ийм хүмүүсийн асуудал бол үүрэг хариуцлага бол шууд төрд ирчхэж байгаа байхгүй юу. Нөгөө хүлээсэн үүрэг нь. Тэгэхээр юун түрүүн энэ бүртгэж аваад ингээд билетээ авчихсан энэ улсуудад учирч байгаа хохирлыг нэгдүгээрт арилах ёстой. 
Хоёрдугаарт энэ улсуудад тусламж үзүүлэх ёстой. Гуравдугаарт хэдийгээр бүртгүүлээгүй ч гэсэн тухайн улсад одоо энэ өвдчихөөд бид нар чинь сөрөг гарсан хүмүүсээ л авна гээд байна шүү дээ. Тэгээд эерэг гарч байгаа тэр улсууддаа бас энэ төр улс анхаарал халамж гаргаж тавих ёстой. Энэ манай онцгой байдлынханд бол буруу байхгүй. Манай энэ Улсын Их Хурлын хяналтын түр хороо ажиллаж байгаа. Бид нар тодорхой хэмжээний мөнгө төсөвлөж энэ дээр нэмж гаргах ёстой шүү дээ. Одоо шинэ Засгийн газар бүрдэх үйл явц явж байна. Өмнөх одоо ажлынхаа чиглэлээр эрчимжилт хийх ёстой. Нэг иргэний төлөө зүтгэсэн тэр зүтгэлийг энд байгаа 3,3. сая хүний насанд хүрсэн бүх хүн хараад сууж байгаа гол нь. Энэ үндэстэн гэдэг бол хамтдаа живж, хамтдаа босож, хамтдаа ялж ингэж явдаг ийм зүйл. Нэг үндэстний хувь заяа бол ийм байдаг. Тэгэхээр нэг хэсгийгээ орхихгүй байх гэдэг тэр бодлогын чинь гол юм нь эв нэгдэл, улс орны тусгаар тогтнолтой холбоотой. 
Тусгаар оршихын утга нь тэр. Зовлонд нэгийгээ орхидоггүй гэдгийн шалтгаан нь тэр. Тэгэхээр би энэ хэлж байгаа юм нь Үндсэн хуулийн энэ эрх зөрчигдөж байна. Сая бид шүүхийн хуулийг хийсэн. Энхбаяр гишүүн одоо бид хэд энэ Сандаг-Очир гишүүн сууж байна, Мөнхцэцэг гишүүн байж байна. Одонтуяа гишүүн ч гэсэн бас дэмжээд, Адьшаа гишүүн байж байна. Энэ Ганбат гишүүн байж байна. Тэгэхээр энэ дээр байгаа улсуудад хүртэл энэ уг нь өөр оронд бол шүүхэд нэхэмжлэл гаргаад л, ингээд л одоо ирэх ёстой л улсууд л даа. Манайх энэ тал дээр зохион байгуулалт нь тэр улсууд бас дутаж байна. Иргэний нийгмийн байгууллагуудын оролцоо, дэмжлэг бол зүгээр шаардлага тавихаас хэтрэхгүй л байна л даа. Зүй нь бол эрхээ хамгаалах механизм бол ингэж явдаг. 
Гэхдээ Улсын Их Хурал өнөөдөр Хүний эрхийн дэд хороонд Одонтуяа гишүүн хандаад ингээд асуудлаа гаргах гэж байгаа. Энийг би дэмжиж байна. Одоо бид нар өвдсөн ч, үхсэн ч эх орондоо ирж, өвдөж үхэх тэр эрх нь бас хадгалагдах ёстой. Өнөөдөр Багануур дүүрэг гээд байж байна. Уурхайчдын сувилал гээд л байж л байх жишээтэй, Налайх байж байна. Ядаж эргэн тойрны юмнуудаа одоо шавхах цаг болсон шүү дээ. Тэр улсуудад нөхцөлийг нь танилцуулаад хүлээн зөвшөөрүүлээд. Ингээд одоо хүлээж авахаас өөр арга үг байхгүй. Одоо энэ тогтоол гаргаад, одоо тэр цаг нь бол болсон. Ээлж дараатай бас нэг бэлтгэл хангах тийм юм явсан. Монгол Улс бас иргэд маань сэтгэл зүйн бэлтгэлтэй болсон. Энэ одоо ковидын үеийн. Сэтгэл зүйн тэмцэх аргачлал, бие биедээ туслах. Одоо энэ цагт бол хүнлэг ёс хамгийн гол чухал шүү дээ. Бид хууль ярихаасаа илүүтэй бидний шударга ёсны хамгийн суурь юм бол хүнлэг байх, бие биедээ хүндэтгэлтэй хандах асуудал байгаа. Энэ хүнлэг ёс үгүй болох юм бол нэг үндэстэн, нэг ард түмэн гэдэг ойлголт задарна. Төр улсын хамгийн чухал юм бол нэг улс, нэг үндэстний эв нэгдэл байдаг. Энэ утгаараа бол би Монгол үндэстэн яг энэ цаг үед бол хамтдаа энэ шүүмжлэлүүд мэдээж асуудлууд байсан. 
Бид нарт бол үнэхээр одоо нэгдүгээр сараас одоо эхлээд эхний хэдэн саруудад бол сэтгэл зүйн хувьд бол улс орнууд шоконд орсон шүү дээ. Харин ч манайх бол зөв арга хэмжээ аваад сэтгэл зүйн бэлэн байдалд бол эхний хэдэн саруудад бол орж чадсан. Одоо бол бид нар хэчнээн хүндрэл байгаа ч гэсэн асуудалд бол эхний үеийн шоконд орсон орнуудыг бодох юм бол бид бол асуудалд бол бас юм хэлэхтэйгээ байна, юм ярихтайгаа байна, арга хэмжээ авах хүчин чадалтайгаа байна. Ер нь манай хүчин чадлын хэмжээнд бид шавхаж ажиллаж байна уу гэвэл хэцүү шүү, одоо үгүй шүү дээ. Би бол энэ мөнгөн талаас нь, санхүү талаас нь хэлэхэд бол бид бол энэ дээр нэмж мөнгө гаргах төсөвлөх шаардлагатай. Тэгэхдээ энд бас завшаанд бас боломж олдоогүй. Тэгээд Улсын онцгой комиссын бас удирдлага энэ Содбаатар тэргүүтэй бүрэлдэхүүнд бол би бас Улсын Их Хурлын гишүүний хувьд бас талархал илэрхийлэх нь зүйтэй гэж бодож байгаа. Одоо цаашаа бид арга хэмжээ эрчимтэй авах ёстой.
Б.Энхбаяр: Одонтуяа гишүүн үг хэлье.

С.Одонтуяа: Тэгээд Хүний эрхийн дэд хорооны гишүүд бүгдээрээ дэмжиж байгаад бас их талархалтай байна.  Би бол ойлгож байгаа, бас Улсын онцгой комисс, Гадаад харилцааны яам бүх л одоо газрууд чадлаараа л ажилласан. Гэхдээ одоо бол бид дахиад нэг хоёр дахь давлагаан дээр хүч хаяад, энэ хүмүүсээ татан авах ажиллагаа дээр онцгой анхаарахгүй бол эдгээр хүмүүсийн маань нөөц бүгд дууссан байна. Хоолны мөнгө байхгүй, байрны мөнгө байхгүй. Тэгээд надад ирж байгаа захидлууд бол маш хүнд байна л даа. Ялангуяа ирж чадахгүй жирэмсэн эмэгтэйчүүдээс маш их захидал ирж байна. Тэгээд та нар сая мэдэж байгаа байх. Талбай дээр сая нэг ээжийн асуудал байхад иргэд ямар их одоо зэвүүцэж байна. Гэтэл одоо нэг жирэмсэн ээж нь эндээд янз бүрийн асуудал бол энэ өөрөө их хүнд цохилт болно. Тэгээд нислэг бол урьд нь төлөвлөж байсан учраас байрууд нь уг нь байх ёстой л баймаар юм. 
Дээрээс нь би бас дүүргийн дарга байхад яг энэ нөгөө ханиад томууны үеэр одоо чинь бүр одоо гудамжинд хэвтэж байснаас гээд бид нар чинь том хүүхдийн тоглоомын өрөөнүүдэд нь Улаан загалмайгаас нэмэгдэл ор аваад ингээд хүүхдүүдээ авдаг л байсан. Тэгэхээр энэ том, том одоо эмнэлгүүд байна. Яармагийн эмнэлэг байна. Эдгээр эмнэлгүүдэд тэр Улаан загалмайн одоо оруудыг тавиад ч юм уу, ингээд нэг хүмүүсийн эрүүл, ялангуяа тэр залуу энэ тэр хүмүүсийг нь түрүүлээд авч болох уу? Энэ дээр бас бид нар нэлээд юунууд хаймаар байна, гарц гаргалгаа хаймаар байна.
Дээрээс нь би бас нэг сөрөг, эерэг гарсан хүмүүст нэг ялгаатай хандаж байгаа. Түрүүн бас Ганбат гишүүн хэллээ.Бид нар нэг баахан хүн авчрах гээд нөгөө хүмүүс маань бас эрсдэлд орчих вий гээд. Тэгэхээр угаасаа онгоцонд бол сөрөг гарсан хүмүүсийг суулгаж байгаа, эерэг гарсан хүмүүсийг бас тухайн оронд нь бид нар хаяхгүй эмчилгээ, үйлчилгээнд хамруулах одоо зарчмын нэг саналыг бас сая тогтоолд нэмсэн байгаа. Тэгээд хурдлахгүй бол ер нь цаг алдах гэдэг аюултай байдаг юм байна. Зун бид нар нэлээдийг нь бас их одоо хүч гаргаад авчихсан бол амар ч байсан юм уу. Одоо ийм асуудалд орохгүй өвлийн. Дээрээс нь одоо нөгөө вирус чинь мутацид орох гээд байгаа. Тэгэхээр мутацид орчихоор чинь бүр аюултай нөхцөл үүсчих вий. Тэгэхээр энэнийг үүсгэхээс өмнө хүмүүсээ, ялангуяа тэр Солонгост байгаа хүмүүсээ одоо авах нь зүйтэй байх. Тэгээд бид нар тогтоолдоо бас та нарын ажилд туслах ийм зүйл оруулж байгаа. Санхүүжилтийг одоо шийдэж өг гэдгийг. Тэгэхээр та нар бол бас цаашаа үүрэг өгөхөд санхүүжилттэй бол болох байх. Тэгээд энэ чинь оны эхэн байна, бас тодорхой мөнгө байна. Тэгээд түрүүний тэр гурван зуун саяас үлдсэн бас мөнгө байгаа юм байна. 
Тэгэхээр хамаагүй бид эх орондоо байгаа хүмүүс бүсээ чангалаад, зардал төсвөө хэмнэж болж байна. Хамгийн гол нь тэнд байгаа хүмүүст одоо онцгой анхаарахгүй бол үнэхээр тэр хүмүүсийн тэвчээр барагдсан байна лээ шүү. Маш олон хүмүүс нь сэтгэцийн эмгэгт орсон, олон хүн амиа хорлох ийм нөхцөл үүссэн гээд бид нар тэр онлайн хурал хийхэд ярьж байна. Ийм учраас энэ дээр маш их сэтгэл зовж байгаагаа илэрхийлж байна.
Б.Энхбаяр: Адьшаа үг хэлье.
Ш.Адьшаа: Энэ Хүний эрхийн дэд хорооны тогтоол гарч Монгол улсын Засгийн газарт Улсын Их Хурлаас тодорхой чиглэлүүд өгөх талаар өнөөдөр ярилцаж байна. Засгийн газар бол энэ коронавирусийн илэрснээс хойш тодорхой хэмжээний арга хэмжээнүүдийг авч ажилласан. Ес, наймдугаар саруудад л одоо бас нэлээн ийм цалгар назгай байсан байх гэж бодож байгаа юм. Тэгээд гэнэт одоо коронавирус дотооддоо халдвар аваад л, тэгээд л энэ чинь бүх бэрхшээлүүд дараалан дараалал нь үүсээд л ирлээ шүү дээ. Тийм учраас одоо гурван сарын гучин нэгэн хүртэл өндөржүүлсэн бэлэн байдлын зэрэгт шилжсэн байгаа. Энэнээс хойш яах юм, үүнээс илүү нөхцөл байдал гарвал яах юм гэдэг талаар одоо одоогоос энэ Засгийн газар, Улсын онцгой комисс тодорхой төлөвлөгөө гаргаж, эрсдэл гарах нөхцөлд ямар байдалтай байх вэ гэдэг талаар одоогоос эхэлж ерөөсөө энийг шийдэх талаар арга хэмжээ авах ёстой. Тодорхой хэмжээний Засгийн газар ч гэсэн хөрөнгө мөнгө гаргаж одоо тэр түр хүлээж авах байрууд бий болгох, одоо дулааны улирал эхлэх гэж байна. Энэ дээр ч гэсэн тодорхой шийдлүүдийг гаргах хэрэгтэй. 
Мөн одоо энэ сургуулиудын дотуур байр, дээр нь бол мэргэжлийн сургалт, үйлдвэрийн төвүүдийн байр мэтийн ийм одоо байр савуудыг ашиглах тийм төлөвлөгөө бас гаргасан байх байх гэж би бодож байгаа. Гадаадад байгаа иргэн хүн бол өнөөдөр өөрийнхөө сайн дураар очоод тэнд одоо жаргаж байгаа хүмүүс байхгүй байгаа. Бүгд одоо амьдрахын тулд л ингээд явсан. Эх нутагтаа эргэж ирж өвчин туссан ч гэсэн эх нутагтаа ирж, энд нэгийгээ л одоо үзье гэсэн ийм бодолтой байгаа шүү дээ. Та нөхдийг ойлгож байгаа. Авч ирэхгүй байхын төлөө биш ээ, энд байгаа өөрийнхөө одоо нөхцөл бололцоонд л тулгуурлаж ийм нөхцөл байдал үүссэнийг хэн бүгд ойлгож байгаа юм. Гэхдээ өнөөдөр Монгол Улсын Засгийн газар, түүний дотор Гадаад харилцааны яам, холбогдох элчин сайдуудын яамандаа одоо тодорхой үүрэг чиглэл өгч, тэнд байгаа иргэдтэйгээ холбоо тогтоож, энэ хөрөнгө мөнгөний асуудал, цаашлаад энэ эх оронд нь татаж ирэх энэ зохион байгуулалтын асуудлыг цаг алдалгүй түргэн шуурхай шийдэхэд одоо бүх анхаарлаа хандуулах хэрэгтэй байна, шаардлагатай байна. Энэ дээр ямар нэгэн улс төржсөн энэ асуудал байхгүй. Энэ дээр бол хүний эрх, Монгол хүн амьд явах энэ эрхийг л Үндсэн хуулийн хүрээнд хангуулахын төлөө өнөөдөр Хүний эрхийн Үндсэн Комисс хуралдаж ийм тодорхой шийдвэр гаргах гэж байгаа. Энэ дээр бол одоо Улсын онцгой комисс, Монгол Улсын Засгийн газар, Улсын Их Хурал ч гэсэн энд бол онцгой анхаарч, энэ шаардагдах хөрөнгө мөнгийг Засгийн газрын нөөц хөрөнгөнөөс гаргах талаар бас тодорхой хэмжээний шийдвэр гаргах байх гэж найдаж байна. 
Энэ асуудал бол өнөөдөр Монгол хүнд Монгол төр энэ хүнд цаг үед төрийнхөө үүргийг биелүүлэх, Монгол хүн амьд явах эрхийн баталгааг хангах ийм л одоо үйл явдал гэж ойлгож байгаа. Энэ бол өнөөдөр Монголын төрийн бүх шатны байгууллага, Монгол улсын одоо үйл ажиллагаа явуулж байгаа аж ахуйн нэгжүүдийн ч үүрэг байх ёстой. Өнөөдөр тэр Улаанбаатар хотод үйл ажиллагаа явуулж байгаа одоо олон зочид буудал байгаа шүү дээ. Гучин ес биш байгаа. Тэр одоо жижиг зочид буудлууд гэсэн ч өнөөдөр тэрэнд оруулах хэрэгтэй шүү дээ. Тэрний судалгааг гаргаад, заавал одоо том зочид буудал биш гурав, дөрвөн өрөөтэй тийм бүр булан бүхэнд л тийм зочид буудал өгчихсөн байгаа шүү дээ. Тэд нарт яагаад өнөөдөр тэр хүмүүсийг оруулж болдоггүй юм. Хоёрдугаарт том аж ахуйн нэгжүүд, том зочид буудлууд нэр хүндээ бодно гэж байхгүй ээ, гэдэг юм ярина гэдгийг ч би ойлгохгүй байна. Өнөөдөр нэр хүндээс илүү Монгол улс улсын өмнө хүлээсэн үүрэг хариуцлага гэж байгаа шүү дээ. Тэр бизнесийн нэр хүнд яахаараа унах вэ? Өнөөдөр харин ч хүнлэг энэрэнгүй байлгах, хүн хүндээ туслах, харин ч бизнесийн нэр хүнд нь өсөх байх гэж бодож байна. Энэ дээр бол одоо аж ахуйн нэгжүүдтэй уриалга…/минут дуусав/

Б.Энхбаяр: Би бас гишүүнийхээ хувьд үг хэлье. Тэгэхээр Хүний эрхийн дэд хорооны өнөөдрийн хурлаар Монгол Улсын засгийн газарт чиглэл өгөх тухай тогтоолын төслийг хэлж байгаа нь бас учир шалтгаантай. Монгол Улсын Үндсэн хуулийн арван зургаадугаар зүйлийн арван наймд зааснаар Монгол Улсын иргэн гадаадад зорчих, эх орондоо буцаж ирэх үндсэн эрхтэй. Эх орондоо ирэх эрхийг хязгаарлах боломж бол байхгүй. Гадаадад зорчих эрх дээр бол хязгаарлалт бол тавьдаг. Өөрөөр хэлбэл гэмт хэрэгт сэжиглэгдсэн шалгагдаж байгаа шүүхийн шийдвэр гарчихсан ийм этгээдүүдийн тухайд бол бас гадаадад зорчихыг нь бол хязгаарладаг. Эх орондоо бол Монгол улсын бүх иргэн хэн ч байсан буцаж ирэх эрхтэй. Энэ дээр бол одоо ямар нэгэн хязгаарлалт бол тавих хууль зүйн боломж бол байдаггүй юм. Бид гүүгүүл морь гээд эх орон руугаа тэмүүлж байгаа, одоо адууныхаа тухай сэтгэл уйсаж дуу зохиож явдаг атлаа яаж ийгээд ч хамаагүй эх орондоо тэмүүлж, зүтгэж байгаа ядарсан иргэдээ адуу малаасаа доор хандаж байлгаж болохгүй. Тэр ч агуулгаараа энэ тогтоолын төслийг бол тухайлан хэлэлцэж байгаа. 
Тогтоолын төслийн агуулга бол хэд хэдэн чиглэлтэй. Нэгдүгээрт бол энэ эх орондоо гадаадаас ирэх нислэгийн энэ давтамжийн тоог эрс нэмэгдүүлэх шаардлагатай гэдгийг зөвлөж байгаа, чиглэл болгож байгаа. Мөн энэ дотор ирье гээд ч хоол хүнс байхгүй, мөнгө байхгүй болсон иргэд байгаа. Энд хоол хүнснээс авхуулаад мөнгөн тусламж олгох асуудлыг шийдвэрлэхийг бас чиглэл болгож байгаа. Мөн хоёр үндсэн асуудал байгаа. Түрүүн Одонтуяа гишүүн хэлсэн. Энэ цагдан хоригдож байгаа, хорих ял эдэлж байгаа хүмүүсийн асуудлыг бас онцгойлон анхаарах шаардлагатай. Нэгдсэн үндэстний байгууллагын Хүний эрхийн зөвлөлөөс тухайлан энэ асуудлаар бас Нэгдсэн үндэстний байгууллагын гишүүн улс орнуудад зөвлөмж болгосон. Өөрөөр хэлбэл маш эрсдэлтэй, битүү ийм одоо нөхцөлд байгаа хүмүүсийн тухайд нэг алдуул нь одоо амь насанд нь хүртэл эрсдэх ийм эрс өндөр эрсдэлтэй шүү гэдгийг бас сануулж байгаа. 
Тийм учраас бол энэ дээр бол бас Монгол Улсын Засгийн газар урьдчилан сэргийлэх, хяналт тавих ийм тухайлсан бодлого бас шаардлагатай байгаад байгаа юм. Энэ чиглэлүүдээр бол тодорхой арга хэмжээ авахыг бол чиглэл болгосон тогтоолын төслийг бол бид хэлэлцэж байна. Санхүүжилтийн эх үүсвэрийг бол энэ чиглэлд эрс нэмэгдүүлэх шаардлагатай. Одонтуяа гишүүн хэлж байна. Сая үндсэндээ одоо гурван зуун сая төгрөгийн л одоо эх үүсвэр шийдсэн байна шүү дээ гэж. Тэгээд гурван зуун сая төгрөгөөс нь сая одоо өнөөдрийн хуралдаанаас бол бас зуу гаруй сая төгрөгийн үлдэгдэлтэй байна гэдэг маань бид яг хүн авчраад байна уу, нас барсан иргэдийнхээ шарилыг зөөгөөд байна уу гэдэг бол, юу зөөхөд л энэ мөнгийг зарцуулаад байна уу гэдгийг л шууд л харуулаад л байна л даа. Тийм учраас бид бас хүнээ авчрах ёстой. Хүнээ авчрах дээр тавих санхүүжилтийн эх үүсвэрээ бас нэмэгдүүлэх шаардлагатай гэж үзэж энэ Хүний эрхийн дэд хорооны хурлаар хэлэлцэж байгаа шүү. 
Ингээд үг хэлж гишүүд дууслаа. Одоо зарчмын зөрүүтэй саналын томьёолол. Одонтуяа гишүүнээс гаргасан байгаа. Та бүхэнд уншиж сонсгоё. Тогтоолын төсөлд шинжилгээ нь эерэг гарсан иргэдийг тухайн улсад нь эмнэлгийн тусламжид хамруулах, улмаар эх орондоо ирэх боломжийг бүрдүүлэх бүхий л арга хэмжээг шуурхай хэрэгжүүлэх гэсэн заалтыг оруулъя гэсэн ийм санал гаргасан байна. Энэ саналыг дэмжье гэсэн томьёоллоор санал хураалт явуулъя. Тийм дэмжээрэй гишүүдээ. 5 гишүүн оролцож 100 хувийн саналаар энэ санал дэмжигдлээ. Тогтоолын Монгол Улсын Засгийн газарт чиглэл өгөх тухай Хүний эрхийн дэд хорооны тогтоолын төслийг бүхэлд нь баталъя гэсэн саналын томьёоллоор санал хураалт явуулъя. Орчихсон шүү дээ. Орчихсон гэсэн үг. Энэ ажиллахгүй байна шүү. Энэ миний юу ч болохгүй, татгалзчихсан гарчих вий дээ, үгүй байна. 5 гишүүн оролцож 100 хувийн саналаар тогтоол дэмжигдлээ. Гишүүдэд баярлалаа. 
Өнөөдрийн хуралдаанаар хэлэлцэх асуудал өндөрлөсөн тул дэд хорооны хуралдааныг өндөрлөснийг мэдэгдье.

